
AUTENTIK MATERIALLAR 
ASOSIDA BO‘LAJAK NEMIS 

TILI O‘QITUVCHILARINING 
TIL KO‘NIKMALARINI 

RIVOJLANTIRISH 
METODIKASINING 

EKSPERIMENTAL 
SAMARADORLIGI

Jumayeva Gulxan Amrullayevna
Nizomiy nomidagi O‘zbekiston milliy pedagogika universiteti

“Roman-german tillari” kafedrasi dotsenti v. b.
ORCID: 0009-0007-2795-9560
Annotatsiya: Ushbu maqolada bo‘lajak nemis tili mutaxassislarining kasbiy va til ko‘nikmalarini o‘stirishda autentik man­
balarga tayanuvchi metodikaning amaliy natijalari tajriba-sinov ishlari misolida tahlil qilingan. Tadqiqot negizida kommu­
nikativ, kompetensiyaviy va vazifaga yo‘naltirilgan o‘qitish tamoyillari yotadi. Pedagogik tajriba davomida autentik matnlar, 
audio-video vositalar hamda raqamli ta’lim resurslaridan iborat metodik modelning talabalarning nutq faoliyati turlariga 
(tinglash, o‘qish, yozish, gapirish) ko‘rsatgan ta’siri baholandi. Matematik-statistik tahlil natijalari tajriba guruhidagi ko‘rsat­
kichlar nazorat guruhiga qaraganda sezilarli darajada yuqori va barqaror ekanini tasdiqladi.

Kalit so‘zlar: autentik materiallar, nemis tili, kommunikativ kompetensiya, til ko‘nikmalari, bo‘lajak o‘qituvchi, pedagogik 
eksperiment, CEFR, kommunikativ yondashuv, kompetensiyaviy ta’lim, metodika.
Abstract: This article examines the experimental effectiveness of a training methodology based on authentic materials 
to enhance the language proficiency of future German language teachers. The research framework is grounded in com­
municative language teaching, competency-based education, and task-based instruction. Throughout the pedagogical 
experiment, an integrative approach utilizing authentic texts, audio-visual tools, and digital resources was evaluated 
regarding its impact on students’ receptive and productive skills. Mathematical and statistical analyses demonstrated 
statistically significant advantages in the experimental group compared to the control group, confirming the high practical 
efficacy of systematic authentic resource integration.

Key words: authentic materials, German language, communicative competence, language skills, pre-service teachers, 
pedagogical experiment, CEFR, communicative approach, competency-based learning, teaching methodology.
Аннотация: В статье рассматривается экспериментальная эффективность методической модели развития язы­
ковых навыков будущих учителей немецкого языка с использованием аутентичных ресурсов. В основу исследо­
вания положены коммуникативный, компетентностный и задачно-ориентированный подходы. В ходе педагоги­
ческого эксперимента оценивалось комплексное влияние аутентичных текстов, аудио- и видеоматериалов на 
динамику формирования навыков аудирования, чтения, письма и говорения. Статистическая обработка резуль­
татов подтвердила существенное преимущество показателей экспериментальной группы над контрольной.

Ключевые слова: аутентичные материалы, немецкий язык, коммуникативная компетенция, языковые навыки, 
будущий учитель, педагогический эксперимент, CEFR, коммуникативный подход, компетентностное обучение, 
методика.

KIRISH 
Bugungi xalqaro ta’lim amaliyotida xorijiy tillarni o‘rgatishning kompetensiyaviy modeli yetakchi o‘ringa 

chiqdi. Zamonaviy pedagogik konsepsiyalar til o‘rgatishni quruq grammatik qoidalar majmui bilan cheklamaydi. 
Aksincha, asosiy e’tibor o‘rganuvchini real hayotiy va kasbiy vaziyatlarda erkin muloqot qila oladigan shaxs 
sifatida shakllantirishga qaratilmoqda. Shu bois, bo‘lajak xorijiy til mutaxassislarini tayyorlashda dars jarayoniga 
autentik materiallarni olib kirish muhim didaktik ehtiyojga aylandi.

barcha turlari va mediatsiya kompetensiyasini bir-biri bilan uzviy bog‘liq holda rivojlantirish zarurligi uqtiriladi [13]. 
Ushbu yondashuv til egalari foydalanadigan real matnlar, podkastlar, videomateriallar hamda raqamli resurslar 
orqali o‘rganuvchilarni tabiiy til muhitiga olib kirishni taqozo etadi [4].

Xorijiy tilshunoslik va metodikada autentik vositalarning imkoniyatlari H. G. Widdowson, F. Mishan, 
A. Gilmore, B. Tomlinson, J. C. Richards kabi olimlar tomonidan atroflicha o‘rganilgan [2; 9]. Ularning izlanishlari 
autentik manbalar o‘quvchilarning pragmatik fikrlashini o‘stirish, motivatsiyasini oshirish hamda madaniyat­
lararo muloqot to‘siqlarini olib tashlashda tengsiz vosita ekanini ko‘rsatadi. 

Mamlakatimizda ham chet tili ta’limini tubdan isloh qilish davlat siyosatining doimiy diqqat markazida bo‘lib 
kelmoqda. Prezidentimizning PQ–5117-son1 qarorida xalqaro standartlarga mos, raqobatbardosh kadrlarni 
tayyorlashda zamonaviy pedagogik texnologiyalarni qo‘llash vazifasi qat’iy belgilab berilgan [1]. Bu esa oliy ta’lim 
tizimida bo‘lajak nemis tili o‘qituvchilarini tayyorlash metodikasini yangicha bosqichga olib chiqishni talab etadi.

Milliy metodika va tilshunoslik sohasida J. Jalolov, M. Irisqulov, N. Mahmudov, Sh. Safarov, B. Mengliyev 
hamda D. Xudoyberganovalarning ilmiy qarashlari fundamental poydevor vazifasini o‘taydi [16; 21]. Biroq, ushbu 
nazariy qarashlarga qaramay, bo‘lajak nemis tili o‘qituvchilarining kompleks til ko‘nikmalarini oshirishda autentik 
materiallarga asoslangan metodikaning aniq amaliy-eksperimental natijalari oliy ta’limimiz kontekstida hali 
yetarlicha kompleks tadqiq etilmagan edi.

Biz o‘z tadqiqotimizda aynan ushbu masalani chuqurroq o‘rganishni va amaliy jihatdan asoslashni maqsad 
qildik. Ishimizning amaliy qimmatli jihati shundaki, unda autentik manbalarga tayanuvchi integrativ metodik 
model yaratildi, baholash mezonlari aniqlashtirildi hamda uning natijalari pedagogik eksperiment va matematik-
statistik usullar yordamida isbotlab berildi.

MAVZUGA OID ADABIYOTLAR SHARHI 
Xorijiy tillarni o‘qitishda kommunikativ yondashuv XX asrning ikkinchi yarmida D. Hymes tomonidan ilgari 

surilgan kompetensiya nazariyasi bilan yangi bosqichga ko‘tarildi [2].
Keyinchalik M. Canale va M. Swain bu modelni yanada boyitib, grammatik, sotsiolingvistik, diskursiv 

hamda strategik tarkibiy qismlarni ajratib ko‘rsatdilar [3].
L. F. Bachman esa til kompetensiyasini tashkiliy va pragmatik imkoniyatlar birligi sifatida baholash mezon­

larini taklif etdi [4].
Autentik materiallar bilan ishlash metodikasi bo‘yicha H. G. Widdowson ularni tabiiy muloqot muhitini sinf 

xonasiga ko‘chirish vositasi deb hisoblaydi [5].
F. Mishan material tanlashda ularning kommunikativ qiymati va o‘rganuvchi darajasiga mosligini asosiy 

shart qilib qo‘yadi [6].
A. Gilmore esa autentik matnlar o‘quvchini real hayotiy muloqotga tayyorlashini empirik ma’lumotlar bilan 

isbotladi [7].
B. Tomlinson fikricha, bunday materiallar o‘rganuvchida mustaqil va tanqidiy fikrlashni keskin faollashti­

radi [8]. 
CLT (Communicative Language Teaching) va TBLT (Task-Based Language Teaching) konsepsiyalari 

doirasida J. C. Richards, D. Nunan, R. Ellis va W. Littlewood xulosalariga ko‘ra, til birliklarini alohida yodlashdan 
ko‘ra, ularni amaliy vazifalarni bajarish jarayonida o‘zlashtirish ancha yuqori samara beradi [9–12].

O‘zbekiston chet tili o‘qitish metodikasi maktabining asoschilaridan biri J. Jalolov hamda M. Irisqulov, 
N. Mahmudov tadqiqotlarida nutq faoliyatini kompleks rivojlantirish masalalari yoritilgan [16; 18].

Sh. Safarovning pragmalingvistik yondashuvlari, B. Mengliyev va D. Xudoyberganovalarning diskurs va 
matn lingvistikasiga bag‘ishlangan ishlari autentik matnlarni tahlil qilishning nazariy kaliti bo‘lib xizmat qiladi [19; 21].

Adabiyotlar tahlili shuni ko‘rsatadiki, xorijiy va mahalliy tadqiqotlar mavjud bo‘lishiga qaramay, bo‘lajak 
nemis tili o‘qituvchilarida til ko‘nikmalarini o‘stirishda autentik vositalarning samaradorligi aniq matematik-
statistik dalillar bilan yetarlicha yoritib berilmagan edi. Mazkur tadqiqotimiz aynan shu ilmiy zaruriyatdan kelib 
chiqib amalga oshirildi.

TADQIQOT METODOLOGIYASI 
Tadqiqotimizda sifat va miqdoriy ko‘rsatkichlarni uyg‘unlashtirgan aralash metodologiya (mixed methods)

dan foydalanildi. Nazariy bosqichda mavjud adabiyotlar, xalqaro va mahalliy tajriba tizimlashtirildi hamda 
tadqiqotning metodik modeli tuzildi [2; 6]. Empirik bosqichda esa kuzatuv, diagnostik testlar hamda pedagogik 
tajriba-sinov usullari qo‘llanildi. Eksperiment Nizomiy nomidagi O‘zMPU, SamDU, AnDU, NamDU, UrDU va 
BuxDUlarning nemis tili yo‘nalishi talabalari ishtirokida o‘tkazildi. Jami 203 nafar talaba jalb etilib, ular tajriba va 
nazorat guruhlariga ajratildi. 

1	 https://lex.uz/uz/docs/-5426736 

Boshlang‘ich bosqichda har ikkala guruhning akademik ko‘rsatkichlari va til darajasi tengligi ta’minlandi. 
Tajriba guruhida darslar Deutsche Welle, Goethe-Institut, Tagesschau kabi manbalardan olingan matnlar, 
podkastlar, videolavhalar va interaktiv kommunikativ topshiriqlar bilan olib borildi. Nazorat guruhida esa 
mashg‘ulotlar an’anaviy davlat dasturi va darsliklari asosida davom ettirildi. Natijalarni xolis baholash uchun 
CEFR (2020) mezonlariga mos diagnostik topshiriqlar qo‘llanildi [13].

Qayd etilgan ma’lumotlar o‘rtacha arifmetik qiymat, variatsiya ko‘rsatkichi, Styudent mezoni (t-test) hamda 
B. P. Bespalko koeffitsienti yordamida matematik-statistik tahlil qilindi.

1-jadval: Tadqiqot metodologiyasi va tajriba-sinov jarayonining asosiy ko‘rsatkichlari
Ko‘rsatkich Mazmuni

Tadqiqot turi Aralash metodologiya
(Mixed Methods Research)

Tadqiqot dizayni Pedagogik tajriba-sinov
(ekspriment)

Ishtirokchilar
Jami: 203 nafar talaba
Tajriba guruhi :102 nafar
Nazorat guruhi :101 nafar

Tadqiqot bazasi Nizomiy nomidagi O‘zMPU, SamDU, AnDU, NamDU, UrDU va BuxDU
Tajriba guruhlaridagi yondashuv Lingvokognitiv, matniy-kommunikativ autentik ishlanmalar
Nazorat guruhlaridagi yondashuv Amaldagi o‘quv dasturi va an’anaviy mashg‘ulotlar
Tajriba-sinov bosqichlari Aniqlovchi, shakllantiruvchi va yakuniy-nazorat bosqichlari

Asosiy baholash mezonlari
Matnni tushunish va axborotni saralash; leksik-grammatik to‘g‘rilik; yozma 
matnning mantiqiy izchilligi va tuzilishi; kommunikativ-uslubiy muvofiqlik; 
refleksiv-tahririy faoliyat

Statistik tahlil O‘rtacha qiymat, dispersiya, variatsiya ko‘rsatkichi, Styudent mezoni, ishonch 
oralig‘i, samaradorlik koeffitsienti va Bespalko koeffitsienti

TAHLIL VA NATIJALAR 
Tajriba va nazorat guruhlari talabalari eksperimentdan oldin (pre-test) va keyin (post-test) to‘rtta nutq 

faoliyati turi bo‘yicha baholandi. Dastlabki diagnostika har ikki guruhda bilim darajasi deyarli bir xil ekanini 
ko‘rsatgan edi. Tajriba yakunida esa sezilarli dinamika ko‘zga tashlandi. Ayniqsa, tinglab tushunish va gapirish 
ko‘nikmalarida tajriba guruhi talabalari keskin ilgarilab ketdilar. Bu holat autentik materiallarning jonli nutq muhi­
tini yaratib bergani bilan izohlanadi [6; 7].

Tajriba-sinov jarayonida tajriba va nazorat guruhlarida ishtirok etgan talabalarning til va nutq faoliyatiga 
oid ko‘nikmalari belgilangan mezonlar asosida baholandi. Baholashda matnni tushunish va axborotni saralash, 
leksik-grammatik to‘g‘rilik, yozma matnning mantiqiy tuzilishi, kommunikativ-uslubiy muvofiqlik hamda reflek­
siv-tahririy faoliyat mezonlari asos qilib olindi. Har ikki guruhdagi talabalar yuqori, o‘rta va past darajalar bo‘yicha 
tasniflandi. Tajriba-sinov yakunlari 2-jadvalda keltirilgan.

2-jadval: Tajriba va nazorat guruhlari natijalarining qiyosiy ko‘rsatkichlari

Baholash mezonlari Tajriba guruhi 
(n=102)

Nazorat guruhi 
(n=101)

Tajriba guruhi 
o‘rtacha

Nazorat guruhi 
o‘rtacha

Samaradorlik 
koeffitsiyenti

Matnni tushunish va 
axborot saralash

31 yuqori,
50 o‘rta,
21 past

15 yuqori,
30 o‘rta,
56 past

4,10 3,59 1,14

Leksik-gram-matik 
to‘g‘rilik

30 yuqori,
52 o‘rta,
20 past

14 yuqori,
33 o‘rta,
54 past

4,10 3,60 1,14

Yozma matnning 
mantiqiy tuzilishi

28 yuqori,
51 o‘rta,
23 past

14 yuqori,
32 o‘rta,
55 past

4,05 3,59 1,13

Kommunikativ-uslubiy 
muvofiqlik

31 yuqori,
51 o‘rta,
20 past

14 yuqori,
35 o‘rta,
52 past

4,11 3,62 1,13

Refleksiv-tahririy faoliyat
28 yuqori,
53 o‘rta,
21 past

13 yuqori,
34 o‘rta,
54 past

4,07 3,59 1,13

kichlari nazorat guruhinikidan yuqori bo‘lgan. Xususan, matnni tushunish va axborotni saralash mezoni bo‘yicha 
tajriba guruhining o‘rtacha ko‘rsatkichi 4,10 ni, nazorat guruhiniki esa 3,59 ni tashkil etdi. Leksik-grammatik 
to‘g‘rilik bo‘yicha mos ravishda 4,10 va 3,60 natija qayd etildi. Yozma matnning mantiqiy tuzilishi bo‘yicha 
tajriba guruhi 4,05, nazorat guruhi esa 3,59 o‘rtacha ko‘rsatkichga ega bo‘ldi. Kommunikativ-uslubiy muvofiqlik 
mezonida tajriba guruhi 4,11 natija bilan eng yuqori o‘rtacha ko‘rsatkichni qayd etdi, nazorat guruhida esa ushbu 
ko‘rsatkich 3,62 ni tashkil etdi. Refleksiv-tahririy faoliyat bo‘yicha ham tajriba guruhi (4,07) nazorat guruhidan 
(3,59) yuqori natija ko‘rsatdi. Darajalar bo‘yicha taqsimot ham tajriba guruhidagi ijobiy o‘zgarishni ko‘rsatadi. 
Masalan, matnni tushunish va axborotni saralash mezonida tajriba guruhida 31 nafar talaba yuqori darajani 
qayd etgan bo‘lsa, nazorat guruhida bunday talabalar soni 15 nafarni tashkil etdi. Shu bilan birga, past dara­
jadagi talabalar soni tajriba guruhida 21 nafar, nazorat guruhida esa 56 nafar bo‘lgan. 

Mazkur nisbat autentik materiallar asosida tashkil etilgan ta’lim jarayonining ijobiy natijasini ko‘rsatadi. 
Shunga o‘xshash tendensiya boshqa mezonlarda ham kuzatiladi. Leksik-grammatik to‘g‘rilik bo‘yicha yuqori 
darajadagi talabalar tajriba guruhida 30 nafarni, nazorat guruhida 14 nafarni tashkil etgan. Kommunika­
tiv-uslubiy muvofiqlik mezonida esa ushbu ko‘rsatkich mos ravishda 31 va 14 nafarni tashkil etdi. Bu nati­
jalar tajriba guruhida autentik materiallar va kommunikativ topshiriqlardan tizimli foydalanish talabalarning 
amaliy til faoliyatiga ijobiy ta’sir ko‘rsatganini ko‘rsatadi. Samaradorlik koeffitsienti barcha mezonlar bo‘yicha 
1,13–1,14 oralig‘ida qayd etildi. Mazkur ko‘rsatkichlar tajriba guruhidagi o‘rtacha natijalarning nazorat guruhiga 
nisbatan yuqoriligini ifodalaydi. Natijalarning statistik ishonchliligini aniqlash maqsadida Styudentning t-mezoni 
ham qo‘llanildi. Hisob-kitoblarga ko‘ra, matnni tushunish bo‘yicha t = 4,23, leksik-grammatik to‘g‘rilik bo‘yicha 
t = 4,19, yozma nutq strukturasi bo‘yicha t = 3,84, kommunikativ muvofiqlik bo‘yicha t = 4,10 hamda refleksiv 
faoliyat bo‘yicha t = 4,05 qiymatlar olindi. Ushbu qiymatlar maqolada qabul qilingan 1,97 kritik qiymatdan yuqori 
bo‘lib, tajriba va nazorat guruhlari natijalari o‘rtasidagi farqning statistik jihatdan ahamiyatli ekanini ko‘rsatadi.

Shunday qilib, tajriba natijalari autentik materiallarga asoslangan metodik modelning bo‘lajak nemis 
tili o‘qituvchilarining til ko‘nikmalarini rivojlantirishga ijobiy ta’sir ko‘rsatganini ko‘rsatadi. Tadqiqot davomida 
olingan natijalar autentik materiallarga asoslangan metodik yondashuvning bo‘lajak nemis tili o‘qituvchilarining 
til va kommunikativ ko‘nikmalarini rivojlantirishdagi samaradorligini ko‘rsatdi. Tajriba va nazorat guruhlari nati­
jalarining qiyosiy tahlili barcha baholash mezonlari bo‘yicha tajriba guruhining ustunligini namoyon etdi. 

Xususan, tajriba guruhida o‘rtacha ko‘rsatkichlar 4,05–4,11 oralig‘ida, nazorat guruhida esa 3,59–3,62 
oralig‘ida qayd etildi. Mazkur farq autentik materiallardan tizimli va maqsadli foydalanishning ta’lim natijalariga 
ijobiy ta’sir ko‘rsatganini ko‘rsatadi. Tajriba guruhida eng yuqori o‘rtacha natija kommunikativ-uslubiy muvofiqlik 
mezoni bo‘yicha 4,11 ni tashkil etgani alohida e’tiborga loyiq. Bu natijani autentik materiallarning real kommu­
nikativ vaziyatlarni modellashtirish imkoniyati bilan izohlash mumkin. Tabiiy muloqotga xos leksik birliklar, nutqiy 
formulalar, uslubiy farqlar va kommunikativ vaziyatlarning o‘quv jarayoniga kiritilishi talabalarni til birliklarini 
faqat grammatik jihatdan to‘g‘ri qo‘llashga emas, balki ularni muayyan kommunikativ vaziyatga mos ravishda 
tanlashga ham yo‘naltiradi. Bu jihat Widdowson tomonidan autentik materiallarning tabiiy kommunikativ muhitni 
ta’lim jarayoniga olib kirish imkoniyati haqidagi qarashlari bilan hamohangdir. Matnni tushunish va axborotni 
saralash mezonida tajriba guruhining o‘rtacha ko‘rsatkichi 4,10, nazorat guruhiniki esa 3,59 bo‘ldi. Shuningdek, 
ushbu mezon bo‘yicha yuqori darajadagi talabalar soni tajriba guruhida 31 nafarni, nazorat guruhida 15 nafarni 
tashkil etdi, past darajadagi talabalar esa mos ravishda 21 va 56 nafar bo‘lgan. Bu natija autentik matnlar bilan 
ishlash talabalarning asosiy va ikkilamchi axborotni ajratish, matn mazmunini kontekst asosida anglash hamda 
real kommunikativ mazmunni tahlil qilish ko‘nikmalarini rivojlantirishga xizmat qilganini ko‘rsatadi. 

Leksik-grammatik to‘g‘rilik bo‘yicha ham tajriba guruhi yuqori natijani qayd etdi: o‘rtacha ko‘rsatkich 4,10, 
nazorat guruhida esa 3,60 bo‘lgan. Tajriba guruhida yuqori darajadagi talabalar sonining 30 nafar, nazorat 
guruhida esa 14 nafar bo‘lishi mazkur farqni yanada yaqqol namoyon etadi. Bu holat autentik materiallarda 
grammatik va leksik birliklarning alohida, sun’iy misollar sifatida emas, balki real nutqiy kontekstda uchrashi 
bilan bog‘liq bo‘lishi mumkin. Bunday yondashuv talabalarga til birliklarining shakli bilan bir qatorda ularning 
vazifasi va qo‘llanish shartlarini ham anglash imkonini beradi.  Yozma matnning mantiqiy tuzilishi  bo‘yicha 
tajriba guruhining o‘rtacha ko‘rsatkichi 4,05 ni, nazorat guruhiniki esa 3,59 ni tashkil etdi. Ushbu natija autentik 
materiallar asosida tashkil etilgan topshiriqlar talabalarning matnni tahlil qilish, fikrlarni mantiqiy ketma-ket­
likda ifodalash va yozma nutqni maqsadga muvofiq tashkil etish qobiliyatlarini rivojlantirishga yordam berganini 
ko‘rsatadi. Bunda o‘qish va yozish faoliyatlarining o‘zaro integratsiyasi muhim metodik omil sifatida namoyon 
bo‘ladi. Refleksiv-tahririy faoliyat mezonida ham tajriba guruhi yuqori natijaga ega bo‘ldi: 4,07 ga nisbatan 3,59. 
Bu natija autentik materiallar bilan ishlash jarayonida talabalarni o‘z faoliyatini tahlil qilish, xatolarini aniqlash 
va o‘z nutqini takomillashtirishga yo‘naltiruvchi topshiriqlarning ahamiyatini ko‘rsatadi. Shu jihatdan, autentik 
materiallardan foydalanish faqat retseptiv va produktiv ko‘nikmalarni emas, balki o‘rganuvchining o‘z ta’lim 
faoliyatiga nisbatan refleksiv munosabatini ham rivojlantirish imkoniyatiga ega. 

Tadqiqot natijalari autentik materiallarning samaradorligi ularning shunchaki dars jarayoniga kiritilishi bilan 
emas, balki didaktik maqsadga muvofiq tanlanishi va kommunikativ topshiriqlar bilan bog‘lanishi bilan ta’minla­
nishini ko‘rsatadi. Mazkur yondashuv Mishanning autentiklikni materialning kommunikativ qiymati, o‘rganuvchi 
darajasiga mosligi va ta’lim maqsadlari bilan bog‘lash zarurligi haqidagi qarashlariga mos keladi. Tajriba natijala­
rining statistik tahlili ham ushbu xulosalarni qo‘llab-quvvatlaydi. Tadqiqotda matnni tushunish bo‘yicha t = 4,23, 
leksik-grammatik to‘g‘rilik bo‘yicha t = 4,19, yozma nutq strukturasi bo‘yicha t = 3,84, kommunikativ muvofiqlik 
bo‘yicha t = 4,10 hamda refleksiv faoliyat bo‘yicha t = 4,05 qiymatlar qayd etilgan. Ushbu qiymatlarning maqolada 
belgilangan 1,97 kritik qiymatdan yuqoriligi tajriba va nazorat guruhlari o‘rtasidagi farqlarning statistik jihatdan 
ahamiyatli ekanini ko‘rsatadi. Mazkur natijalar kommunikativ til o‘qitish va vazifaga yo‘naltirilgan ta’lim tamoy­
illari bilan ham uyg‘unlashadi. Autentik materiallar asosida tashkil etilgan topshiriqlarda talabalar til birliklarini 
tayyor shaklda o‘zlashtirishdan ko‘ra, ularni ma’lum kommunikativ vazifani bajarish jarayonida qo‘llaydilar. Shu 
sababli o‘quv jarayonida til bilimlari bilan bir qatorda kommunikativ strategiyalar, kontekstni anglash va mos 
nutqiy vositalarni tanlash ko‘nikmalari ham shakllanadi. Maqolada ko‘rib chiqilgan CLT va TBLT yondashuv­
larining asosiy tamoyillari ham aynan tilni real faoliyat va kommunikativ vazifa bilan bog‘lashga qaratilgan. 
Shuningdek, tadqiqot natijalari CEFR Companion Volume (2020)da ilgari surilgan zamonaviy kompetensiyaviy 
yondashuv bilan ham mos keladi. Xususan, til faoliyatining turli turlarini integratsiyalash, kommunikativ vaziyat­
larda faol ishtirok etish va o‘rganuvchining mustaqil faoliyatini rivojlantirish autentik materiallardan foydalanish 
orqali amaliy jihatdan ta’minlanishi mumkin. 

Shu bilan birga, olingan natijalarni talqin qilishda tadqiqotning ayrim chegaralarini ham hisobga olish lozim. 
Tajriba muayyan oliy ta’lim muassasalarining nemis tili yo‘nalishida tahsil olayotgan talabalar ishtirokida tashkil 
etilgan bo‘lib, metodikaning boshqa ta’lim bosqichlari yoki boshqa xorijiy tillarni o‘qitish sharoitlaridagi sama­
radorligini alohida tadqiq etish talab etiladi. Bundan tashqari, autentik materiallarning samaradorligi ularning 
mazmuni, murakkablik darajasi, talabaning til tayyorgarligi va o‘qituvchi tomonidan tashkil etilgan metodik 
topshiriqlarga bog‘liq bo‘lishi mumkin. Shu sababli keyingi tadqiqotlarda turli darajadagi talabalar bilan uzoq 
muddatli eksperimentlar o‘tkazish, raqamli va sun’iy intellektga asoslangan autentik resurslarning ta’sirini 
alohida o‘rganish maqsadga muvofiq. Umuman olganda, muhokama qilingan natijalar autentik materiallarga 
asoslangan metodikaning bo‘lajak nemis tili o‘qituvchilarining til ko‘nikmalarini kompleks rivojlantirishdagi amaliy 
imkoniyatlarini tasdiqlaydi. Ayniqsa, tajriba guruhining barcha baholash mezonlari bo‘yicha yuqori o‘rtacha nati­
jalarga erishgani, yuqori darajadagi talabalar ulushining ortgani, past darajadagi ko‘rsatkichlarning kamaygani 
hamda statistik tahlilda yuqori t qiymatlarining qayd etilgani taklif etilayotgan metodikaning samaradorligini 
kompleks ravishda asoslaydi.

XULOSA 
O‘tkazilgan pedagogik tajriba-sinov natijalari autentik materiallarga asoslangan metodikaning bo‘lajak 

nemis tili o‘qituvchilarining til va nutq ko‘nikmalarini rivojlantirishdagi amaliy samaradorligini ko‘rsatdi. 
Tadqiqotda tajriba guruhida autentik matnlar, audio-video materiallar, podkastlar, raqamli resurslar va kommu­
nikativ topshiriqlarning tizimli qo‘llanilishi talabalarning tinglab tushunish, o‘qish, yozish va gapirish faoliyatla­
rini kompleks rivojlantirishga xizmat qildi. Tadqiqotning statistik natijalari ham mazkur xulosani qo‘llab-quvvat­
laydi. Tajriba va nazorat guruhlari natijalarini taqqoslashda barcha asosiy mezonlar bo‘yicha Styudent t-mezoni 
qiymatlari 1,97 ga teng bo‘lgan kritik qiymatdan yuqori natijalarni ko‘rsatdi. Xususan, matnni tushunish bo‘yicha 
t = 4,23, leksik-grammatik to‘g‘rilik bo‘yicha t = 4,19, yozma nutq strukturasi bo‘yicha t = 3,84, kommunikativ 
muvofiqlik bo‘yicha t = 4,10 va refleksiv faoliyat bo‘yicha t = 4,05 qiymatlari aniqlandi. Ushbu ko‘rsatkichlar 
tajriba va nazorat guruhlari natijalari o‘rtasidagi farq statistik jihatdan sezilarli ekanini ko‘rsatadi. Samaradorlik 
koeffitsientining 1,13–1,15 oralig‘ida qayd etilishi ham tajriba guruhida qo‘llanilgan metodik yondashuvning 
amaliy ustunligini ko‘rsatadi. Shu nuqtayi nazardan, autentik materiallardan maqsadli, tizimli va CEFR mezon­
lariga mos ravishda foydalanish bo‘lajak nemis tili o‘qituvchilarining nafaqat alohida til ko‘nikmalarini, balki 
kommunikativ faoliyatni real vaziyatlarga yaqin sharoitda amalga oshirish qobiliyatini rivojlantirishga yordam 
beradi. 

Shu bilan birga, tadqiqot natijalari autentik materiallarning samaradorligi ularni shunchaki dars jarayoniga 
kiritish bilangina emas, balki ularni o‘quv maqsadi, talabaning til darajasi, kommunikativ vazifa va baholash 
mezonlari bilan uzviy bog‘lash orqali ta’minlanishini ko‘rsatadi. Demak, autentik resurslar metodik jihatdan to‘g‘ri 
tanlangan va didaktik topshiriqlar bilan integratsiyalangan taqdirdagina yuqori pedagogik natija berishi mumkin. 
Tadqiqot natijalari asosida quyidagi amaliy tavsiyalar ishlab chiqildi: Oliy ta’lim muassasalarida nemis tili o‘qitish 
metodikasi va amaliy kurslar dasturiga autentik resurslardan foydalanish bo‘yicha maxsus o‘quv modullarini 
kiritish; Deutsche Welle, Goethe-Institut, Tagesschau kabi ishonchli va ta’limiy qiymatga ega manbalarning 
audio, video va matnli resurslaridan dars jarayonida tizimli foydalanish; bo‘lajak nemis tili o‘qituvchilari uchun 
autentik materiallar, kommunikativ topshiriqlar va baholash mezonlarini birlashtirgan raqamli o‘quv-metodik 

mezonlariga mos diagnostik topshiriqlardan foydalanish; autentik materiallar asosidagi metodikani raqamli 
texnologiyalar, sun’iy intellekt va adaptiv ta’lim platformalari bilan integratsiya qilish imkoniyatlarini keyingi 
tadqiqotlarda o‘rganish. Umuman olganda, tadqiqotning nazariy va empirik natijalari autentik materiallardan 
tizimli foydalanish bo‘lajak nemis tili o‘qituvchilarining kommunikativ va til kompetensiyalarini rivojlantirish 
uchun samarali metodik vosita bo‘la olishini ko‘rsatadi. Olingan statistik natijalar taklif etilgan metodikaning 
amaliy samaradorligini asoslash uchun yetarli daliliy asos yaratadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

